Gwasanaeth CA3
                                              Gofalu am ein byd

Gofalu am ein byd

Amcan : Cyfle i fyfyrio ar y ffordd ddylen ni ofalu am ein byd.

(Gellir cynnal y gwasanaeth o’r 7-11 o Dachwedd pan fydd Cyfeillion y  Ddaear yn tynnu sylw ysgolion at faterion amgylcheddol.  Ewch i wefan http://www.foe.co.uk/cymru/cymraeg/ am fwy o fanylion am yr wythnos.)
Deunydd : Sbwriel cyffredin – hen ganiau, darnau o blastig, pentwr o hen bapurau newydd.

Siaradwr 1: 
Bore da. R’yn ni’n mynd i siarad heddiw am y byd ydyn ni’n byw 
ynddo a’r ffordd ydyn ni’n gofalu amdano.Yn Genesis, llyfr cynta’r Beibl, mae disgrifiad o Dduw yn creu’r byd.  Mae Duw yn creu byd braf i ni fyw ynddo. Mae Duw yn gweld fod popeth mae e’n ei greu yn hardd – Mae’n creu haul a lleuad fel goleuadau i oleuo’r awyr; mae’n gosod awyr a môr yn eu lle; mae’n creu tir sych fel daear i ni gerdded arno; mae’n rhoi coed a llysiau i dyfu ar y ddaear; mae’n gosod adar yn yr awyr a chreaduriaid i fyw yn y môr ac mae’n creu anifeiliaid, ymlusgiaid a phryfed o bob math i fyw ar y tir. Wedi iddo greu dyn mae’n rhoi gwraig iddo ac mae Duw unwaith eto yn gweld iddo wneud popeth yn dda. Ond dydy pethau ddim yn aros fel yna. 

Siaradwr 2:  

Ffaith 1: 
Mae poblogaeth y byd wedi mwy na dyblu yn y can mlynedd 


diwethaf. Lle mae pobl mae llawer mwy o sbwriel.

Ffaith 2:
Roedd yr Eifftiaid yn defnyddio papurfrwyn 3000 o flynyddoedd cyn Crist. Ond dyn o’r enw T’sai Lun o Tsieina ddyfeisiodd bapur fel y gwyddom ni amdano yn 105 oed Crist.  Erbyn heddiw mae pob teulu yn y DU ar gyfartaledd yn cael gwared â 6.3 tunnell o bapur. Dyna lawer o goed yn cael eu dinistrio bob blwyddyn a llawer o wastraff i gael ei wared

Ffaith 3:
Mae 900,000 tunnell o offer trydanol yn cael ei ddympio pob blwyddyn. R’yn ni yn y gorllewin yn mynnu cael yr offer trydanol diweddara.  Dydy gwledydd llai datblygedig y byd ddim yn mynnu’r un pethau â ni nac yn gwastraffu eu nwyddau ar raddfa mor eang â hyn.  Fedrwn ni ddim para i fod mor hunanol.

Ffaith 4: 
Yn ôl Cyfeillion y Ddaear r’yn ni’n dympio 3.5 miliwn tunnell o blastig bob blwyddyn lle gallen ni fod yn ei ail gylchu. Mae 70% o’n sbwriel  yn medru cael ei ail gylchu ond dydyn ni ddim yn ailgylchu hanner hynny eto.

Ai byd fel hyn oedd Duw yn ei fwriadu i ni fyw ynddo fe ?

Siaradwr 1:
Golygfa mewn cartre cyffredin, mewn stryd gyffredin, rhywle yng Nghymru:
(Golygfa : Bwrdd a mam a phlentyn yn eistedd bob ochr iddo.)

Mam: 
Shwd a’th hi yn ‘rysgol heddi te?  Pa wersi gest ti?

Huw: 
Ges i Mr. John Daearyddiaeth yn mynd mlân a mlân a mlân am mor 

bwysig o’dd hi i ofalu ar ôl yr amgylchedd,

Mam: Yr amgylchedd wedest ti Huw – beth yw hynny te?

Huw: 
Environment Mam! Y byd sy rownd ni. Popeth y’n ni’n gweld a shwd y’n 
ni’n gofalu ar ei ôl e.  Gyda llaw mam, wi wedi gweld mobile ffôn lyfli yn Argos. Ma’r mod cons diweddara i gyd arno fe a dim ond £300 o bunnoedd yw e.
Mam: 
Na ti bant to Huw, moyn moyn moyn a dim ots am ddim na neb arall.
Gwranda Huw os ydy’r amgylchedd yn neud rhywbeth â global warming achos os odi fe ma fe’n hen bryd i ti ddiffodd y cyfrifiadur a throi’r hen sŵn na i lawr.
Huw: 
Ma’r amgylchedd i neud â phopeth mam –
(Mam yn codi’r papur newydd i’w ddarllen) 

y papur wyt ti’n ei ddarllen bob dydd, y bwyd y’n ni’n byta a lle y’n ni’n ga’l e, y ffordd y’n ni’n mynd i’r ysgol.  Do’s dim byd nag y’n ni’n neud sydd ddim yn effeithio ar yr amgylchedd.

Mam: Wel ma’ nhw’n dysgu pethe mowr i chi yn rysgol dyddie ‘ma.

(Y ddau gymeriad yn rhewi)

Gweddïwn:

Diolch Dad am roi byd mor braf i ni fyw ynddo. Diolch am dy fod di wedi rhoi cymaint i ni i ofalu amdano.  Helpa ni heddiw i ofalu ar ôl dy fyd di’n well… i wrando ar y rhybuddion sydd o’n cwmpas ac i wneud rhywbeth ein hunain i arafu’r dinistr. Gofynnwn hyn yn enw Iesu’n unig. Amen.

